
Prieto eta Pastor 
Jose Luis Alvarez 
Enparantza, 
'Txillardegi' 

A
rtikulu honetan au-
rrera egin baino le-
henago, ohar hau 
egin behar dugu, 
Joxe Azurmendik 

i#?9an (orain dela 30 urte) Hordago 
sailean, PSOE eta euskal abertzale-
tasuna liburu trinko eta bikaina ar-
gitaratu zuela. Eta egun hauetan 
gertatzen ari direnak hobeki uler-
tzen interesgarria dela, are beha-
rrezkoa ere, arretaz berrirakur-
tzea. 

Aspaldidanik bilatzen zuena lor-
tu du PSOEk oraingoan. Ajuria 
Enea Madrilekin eskuz esku joka-
tuko duen Jaurlaritza bat ipintzea, 
otzan eta esanekoa. Alegia, aurre-
rakoan hor dago Gasteizen metro-
poliaren sukurtsala. 

Operazioa bi aurpegitan gauzatu 
da: bata Francisco Lópezi dagokio, 
bestea José Antonio Pastorri. 

Lopez lendacari berria leunki 
mintzatu da: «denontzat» goberna-
tu nahi duela. 

Pastor bozeramailea, aldiz, zakar 
eta mozorrorik gabe; Ibarretxe as-
tinduz. PNVa irainduz, eta euskal 
abertzaletasuna bera goitik eta be-
hetik gaitzetsiz. 

Eta honek atzera eraman gaitu, 
oso atzera. PSOE 1903az geroztik 
ari baita politikagintzan Hego Eus-
kal Herrian. PNV bezalatsu. 

Bion arteko talkek eta gorabehe-
rek gure kondairaren parte garran-
tzitsu bat osatzen dute. 

Guk ezagutzen dugun PSOE hau 
Indalecio Prieto Tuero asturiarrak 
antolatu eta gorpuztu zuen mende 
erdi baten barrena. 

Prieto 1883an jaio zen Oviedon; 
Gazterik gertatu zen umezurtz aita-

ren aldetik; eta ama alargunarekin 
iritsi zen Bilbora 1891an. 

Aski du irakurleak Arana-Goiri 
anaien jaiotegunak kontutan har-
tzea; 1862an Koldobika eta 1865ean 
Sabin, baita PNVren sorrera data 
ere, 1895. Prietok sortu berria zen 
Alderdi Jeltzalearekin topo egin 
zuela ulertzeko. Hain zuzen ere, el-
karren lehian mamitu dira PSOE 
eta PNV 

Sabin Aranak 1896an irabazi 
zuen probintzi diputatugoa Bilbon; 
eta 1899an lau lekutan lortu zituen 
zinegotziak; Arteagan, Bermeon, 
Mundakan eta Bilbon bertan. 

Prietok 16 urte zituen orduan. 
Abertzaletasuna azkarki gora 

zihoala erreparatu zuen Prietok, 
eta kezkatu egin zen oso. Eta politi-
karen munduan murgiltzea eraba-
ki zuen. Eta 1911an, 28 urte zituela-
rik, probintzi diputatu gradua lortu 
zuen Bilbon. 

El Liberal egunkarian sartu zen, 
eta zuzendari maila lortu zuen, bai-
ta geroenean kazetaren jabetza ere. 

Baina jauzi handia 1918. urtean 
egin zuen, baita ere sozialista ez zen 
Balparda jukutriaz elkartuz. 

Eta ezin zakarkiago aurkeztu 
zuen bere programa: «Yo os digo 
aquí ante el pueblo de Bilbao, que 
soy enemigo acérrimo, declarado, 
del nacionalismo vasco». Etorkinak 
gogorki aldarrikatu zuen bere as-
moa: abertzaletasunari gerra osoa, 

Arbuio orokor horren sustraia 
azaltzean egia desitxuratu zuen: 
«porque el nacionalismo vasco es ru-
ral y reaccionario». 

Meaberekin Juventudes Socialis-
tas antolatzean, pozoi anti-abertza-
lea txertatu zion. Baina ordurako 
aitortua zuen Prietok, nahiz ez 
arras ozenki: «Yo siento a Bilbao, 
pero no siento a Lequeitio». Alegia, 
espainieraz mintzo den hiria kon-
prenitzen dut, eta maite. Baina eus-
karaz bizi den lurraldea arrotz zait, 
eta mesfidantzaz begiratzen dut. 

Geroztik behin eta berriz aldarri-
katu dute sozial-inperialistek he-
men dugun arazo bakarra 
eskuin/ezker dela; eta dikotomia 
horretan bi nazionalismo, espainia-
rra eta euskalduna ezkutatuz. 

«Soy el único representante en 
Cortes no nacionalista de la provin-
cia de Vizcaya; el único representan-
te de las provincias vascongadas que 
no es hijo del país». Txalo zaparrada 
galantak biltzen zituela esan beha-
rrik ez dago Lopez lendacariak Ma-
drilen jaso dituen mailakoak. 

Goazen harira. 
Facundo Perezagua sindikalista-

ren bazterketaren ondoren, zer zen 
PSOE? 

Ezkertiar multzoa Largo Caballe-
roren inguruan, maiz agertu zen 
Prietoren aurka. Beste bat, eskuin 
aldean. Besteiroren inguruan. Eta 
beste bat «pragmatikoa», Prietoren 
inguruan. 

Hots, hona hemen Azurmendik 
1979an idatzi zuena: «PSOE Euska-
din, orain nahi lukeen alderdi libe-
ral progresista, sozial hura izan or-

Gakoa hauxe da 
Pastorren ustez omen: 
«La pretensión (de 
Ibarretxe) de imponer 
a toda costa su visión 
particular de lo vasco». 
Horra arazoa. 
Eta egon pixka batean: 
«Lo cierto es que 
nunca supimos que 
era lo que tenemos 
(los vascos) que no 
tuviesen los 
americanos, los 
alemanes, o el resto de 
los españoles». Bapo! 

dez, alderdi españolista fanatiko, in-
perialista,anti-euskaldun eta anti-
abertzale amorratua izan baitzen». 

Euskal herri euskalduna mes-
pretxatuz, Oviedotik ekarritako es-
painiartasuna aldarrikatzen zuen 
lotsarik gabe. 

Ohartxo bat Prietoren ezkertasu-
naz. 1938an ezker muturreko Ne-

grin Doktoreak bota zuen Madrile-
ko Gobernutik Prietoren anti-ko-
munismo tematiagatik. 

Baina bego horretan Prietorena, 
eta betorkigu José Antonio Pastor. 

Honen hitzaldiak (Gasteiz, maia-
tzaren 5ean) aipamen berezia me-
rezi du. Urte mordoa pasata ere, 
PSOE prietismoan dagoela ulertze-
ko. 

«LOS ciudadanos vascos no nos 
han elegido para que les digamas 
cuáles deben ser sus sentimientos, en 
qué idioma deben hablar, etc.» Hala 
ere Pastorri ahaztu egiten bide zaio 
inposatutako legetasunak dioena: 
« Todo español tiene el deber de cono-
cer la lengua nacional, y el derecho a 
usarlo» Ala ez? Baina non adieraz-
ten da euskal herritar orok jakin be-
har duela euskaraz, eta erabiltzeko 
esku bidea dugunik? 

Gakoa hauxe da Pastorren ustez 
omen: «La pretensión (de Ibarretxe) 
de imponer a doda costa su visión 
particular de lo vasco». Horra ara-
zoa 

Eta egon pixka batean: «Lo cierto 
es que nunca supimos qué era lo que 
tenemos (los vascos) que no tuviesen 
los americanos, los alemanes, o el 
resto de los españoles». Bapo! 

«En el país vasco hay diversidad 
de sentiminetos de pertenencia». Ba-
tzuk, ordea, lekeitiarkerien putzura 
erori dira, eta hor zegok koxka ba-
karra... 

Izan ere, zer da PP-PSOE ituna 
frente nacional huts-hutsa baizik? 

«Hemos sufrido un intento de cre-
ar un auténtico frente nacional». 
Abertzalea... 

«Es imposible y suicida tratar de 
imponer el uso de una lengua». Bai-
na Pastorrek inposatzen du espai-
niera Legebiltzarrean. Esperantoz 
mintzo ote da Pastor? 

Zertarako jarraitu? Aski da Prie-
to aitapontekoa berrirakurtzea. 




